
ՀԱՂՈՐԴԱԳՐՈՒԹՅՈՒՆ «ՔԵԼԻՖՈՐՆԻԱ ՕՖԻՍ ՕՖ ՖԵՄԻԼԻ ՓԼԵՆԻՆԳ, ՖԵՄԻԼԻ 
ՓԵՔԹ ՓՐՈՈՒԳՐԵՄ»-ԻՑ 

ԾԱՆՈՒՑԱԳԻՐ` ԱՆՁՆԱԿԱՆ ՏԵՂԵԿՈՒԹՅԱՆ ՏՆՕՐԻՆՄԱՆ 
ՎԵՐԱԲԵՐՅԱԼ 

Ուժի մեջ է 2003թ-ի ապրիլի 14-ից 

Սույն ծանուցագրում ներկայացվում է, թե ինչպես կարող է օգտագործվել և 
հրապարակվել Ձեր մասին բժշկական տեղեկությունը և ինչպես կարող եք 

Դուք օգտվել այդ տեղեկությունից:  

ԽՆԴՐՈՒՄ ԵՆՔ ԿԱՐԴԱԼ ՈՒՇԱԴԻՐ:

ՁԵՐ ԱՆՁՆԱԿԱՆ ՏԵՂԵԿՈՒԹՅԱՆ ԳԱՂՏՆԻՈՒԹՅՈՒՆԸ 
Ձեր բժշկական տեղեկությունը անձնական է և գաղտնի: Այդ 
մասին պետք է հոգ տանի PACT (Planning, Access, Care and 
Treatment` ծրագրի մշակում, մուտքի իրավունք, 
հոգատարություն և բուժում) ընտանեկան ծրագիրը: Ձեր մասին 
մենք տեղեկություն ստանում ենք, երբ Դուք դիմում եք մեր 
ծառայություններին: Երբ Ձեր բժիշկները, կլինիկաները, 
լաբորատորիաները և հիվանդանոցները խնդրում են մեզ 
հաստատել և վճարել Ձեր բուժման ծախսերը, նրանք մեզ 
համապատասխան տեղեկություն են ուղարկում: Մենք պետք է 
տրամադրենք Ձեզ այն օրենքի ծանուցագիրը, որով 
կարգավորվում է, թե ինչպես ենք գաղտնի պահում Ձեր բուժման 
տեղեկությունը, ինչպես նաև ծանոթացնենք Ձեր 
իրավունքներին:  
 
ՓՈՓՈԽՈՒԹՅՈՒՆՆԵՐ ԱՆՁՆԱԿԱՆ ՏԵՂԵԿՈՒԹՅԱՆ ՏՆՕՐԻՆՄԱՆ 

ՎԵՐԱԲԵՐՅԱԼ  ԾԱՆՈՒՑԱԳՐՈՒՄ  

PACT ընտանեկան ծրագիրը պետք է գործի համաձայն սույն 
Ծանուցագրի: Մենք իրավասու ենք փոփոխություն մտցնելու 
սույն ընթացակարգերում և օգտագործելու այն PACT 
ընտանեկան ծրագրի բոլոր փաստաթղթերում: Փոփոխություն 
անելու դեպքում մենք կվերանայենք սույն Ծանուցագիրը և 
հնարավորին չափ շուտ կտրամադրենք այն PACT ընտանեկան 
ծրագրի մասնակիցներին:  

 
ԻՆՉՊԵՍ ԿԱՐՈՂ ԵՆՔ  ՕԳՏԱԳՈՐԾԵԼ ԵՎ ՀՐԱՊԱՐԱԿԵԼ  ՁԵՐ 

ՄԱՍԻՆ ՏԵՂԵԿՈՒԹՅՈՒՆՆԵՐԸ 
PACT ընտանեկան ծրագրի աշխատակիցները և մեր 
գործընկերները պարտավոր են ենթարկվել Ձեր մասին 
տեղեկության օգտագործման և հրապարակման օրենքներին: 
Ձեր անունը, հասցեն, անձնական փաստերը, բժշկական 
փաստաթղթերը, ինչպես նաև Ձեր հիվանդության 
պատմությունը կարող են գործածվել կամ հրապարակվել` 
միմիայն PACT ընտանեկան ծրագրի գործունեության 
պատճառներով, բացառությամբ այն դեպքերի, երբ 
հրապարակումը պարտադիր է օրենքով: Պատճառների թվում 
են` 
• Բուժծառայության հետ կապված ծախսերի  

գումարային չափի և ծառայությունից օգտվելու 
համար Ձեր համապատասխանության 
հաստատումը 

• PACT ընտանեկան ծրագրի ծառայությունների 
հաստատումը, մատուցումը և վճարումը  

• PACT ընտանեկան ծրագրի հետ առնչություն  
ունեցող դատական գործերի հետաքննությունը կամ 
վարույթը (ինչպես օրինակ` խաբեբայությունը)  

Ըստ պահանջի` տեղեկություն կտրամադրվի ԱՄՆ 
Առողջապահության Նախարարին: ՄԻԱՀ-ով հիվանդների 
մասին տեղեկությունները պաշտպանված են 
համապատասխան օրենքներով: PACT ընտանեկան 

ծրագիրը գործում է այդ օրենքների համաձայն: 
Ստորև բերվում են օրինակներ, որոնք ցույց են տալիս, թե 
ինչպես ենք մենք կարող օգտագործել կամ հրապարակել 
բուժման, վճարման և առողջապահական միջոցառումների 
վերաբերյալ Ձեր տվյալները:  
1. Բուժման դեպքում Ձեզ կարող է հարկավոր լինել 

ծննդաբերության հետ կապված բուժօգնություն: Այս 
պարագայում PACT ընտանեկան ծրագիրը պետք է 
նախօրոք հաստատի դա: Այլ անձանց հետ տեղեկության 
փոխանակման միջոցով մենք կհետևենք, որ Ձեզ 
մատուցվի պատշաճ ծառայություն:   

2. Վճարման դեպքում PACT ընտանեկան ծրագիրը և մեզ 
հետ համագործակցող այլ անձինք ստանում, քննում, 
հաստատում են և մշակում Ձեր ծննդաբերության հետ 
կապված բուժծառայությունների` մեզ ուղարկված 
վճարագրերը, ինչպես նաև կատարում մուծումներ: Այս 
ընթացքում մենք տեղեկություններ ենք տրամադրում մեզ 
հաշիվ ներկայացնող բժիշկներին, լաբորատորիաներին, 
կլինիկաներին և այլոց:  

3. Առողջապահական միջոցառումների դեպքում մենք, 
հնարավոր է, օգտագործենք Ձեր բժշկական 
փաստաթղթերը` ծննդաբերության հետ կապված 
բուժծառայության որակը ստուգելու նպատակով: Մենք 
կարող ենք օգտագործել դրանք նաև հաշվեստուգումների, 
ծրագրերի մշակման, խաբեբայության և չարաշահման 
կանխման ծրագրերի ժամանակ,  ինչպես նաև PACT 
ընտանեկան ծրագրի կառավարման ոլորտում: 

4. Ծառայությունից օգտվելու համար 
համապատասխանությունը ստուգելու դեպքում մենք 
կարող ենք Ձեր տվյալները տրամադրել Դաշնային և 
Կառավարական գերատեսչություններին, երբ Դուք դիմեք 
PACT ընտանեկան ծրագրին` ծառայություններից 
օգտվելու Ձեր համապատասխա-նությունը ստուգելու կամ 
ծրագրի կառավարմանը վերաբերող այլ նպատակներով: 

ՁԵՐ ԲԺՇԿԱԿԱՆ ՏԵՂԵԿՈՒԹՅԱՆ ՏՆՕՐԻՆՄԱՆ ԱՅԼ ԴԵՊՔԵՐ 
Մենք կարող ենք ստիպված լինել տրամադրել Ձեր բժշկական 
տեղեկությունը դատարանի կարգադրությամբ կամ օրենքի 
պահանջով: Տեղեկությունը կարող է հոժարաբար տրամադրվել 
նաև դատարանին կամ որևէ փաստաբանի, եթե այն 
առնչություն ունենա PACT ընտանեկան ծրագրի 
գործունեության հետ: Նման դեպքերից են խաբեբայությունը 
կամ օրենքով պատասխանատու երրորդ անձանցից գումար 
գանձելն այն դեպքում, երբ PACT ընտանեկան ծրագրի կողմից 
Ձեր բուժման ծախսերն արդեն փակվել են:  
Դուք կամ Ձեր բժիշկը, հիվանդանոցը ևն կարող եք 
բողոքարկել Ձեր սպասարկման համար ներկայացվող 
վճարագրերի վերաբերյալ PACT ընտանեկան ծրագրի կողմից 
ընդունած որոշումները: Բողոքարկման դեպքում որոշում 
կայացնելիս կօգտագործվեն Ձեր բժշկական տվյալները: 



Family PACT Program Notice of Privacy Practices (Armenian) 

Ե՞ՐԲ Է ՀԱՐԿԱՎՈՐ ԳՐԱՎՈՐ ԹՈՒՅԼՏՎՈՒԹՅՈՒՆ 

PACT ընտանեկան ծրագիրը կարող է օգտագործել կամ 
հրապարակել Ձեր տվյալները սահմանափակ դեպքերում: Եթե 
մենք ուզենանք օգտագործել Ձեր տվյալները վերոհիշյալ 
դրույթներով չսահմանված դեպքերում, ապա պետք է նախօրոք 
ստանանք Ձեր գրավոր թույլտվությունը: Այլ նպատակով Ձեր 
տվյալները օգտագործելու կամ հրապարակելու գրավոր 
թույլտվություն տալուց հետո կարող եք ցանկացած ժամանակ 
այն հետ վերցնել: 

ՈՐՈ՞ՆՔ ԵՆ ԱՆՁՆԱԿԱՆ ՏԵՂԵԿՈՒԹՅՈՒՆԻՑ ՕԳՏՎԵԼՈՒ ԻՄ 
ԻՐԱՎՈՒՆՔՆԵՐԸ 

• Դուք իրավունք ունեք մեզանից պահանջելու Ձեր 
անձնական տեղեկությունները վերոգրյալ դեպքերում 
չօգտագործել և չհրապարակել: Հնարավոր է` Ձեր 
խնդրանքը հավանության չարժանանա:  

• Դուք իրավունք ունեք պահանջելու PACT ընտանեկան 
ծրագրի աշխատակիցներից կապվել Ձեզ հետ միայն 
գրավոր կերպով կամ այլ հասցեով, փոստարկղով, 
հեռախոսահամարով: Մենք Ձեր պահանջները 
կբավարարենք` ելնելով Ձեր ապահովության 
նկատառումներից, եթե դրանք նպատակահարմար 
գտնենք:  

• Դուք իրավունք ունեք ծանոթանալու Ձեր մասին մեր 
մոտ եղած տեղեկությանը, ինչպես նաև պատճենելու 
այն: Նույնը վերաբերում է այն անձին, ով գործում է 
Ձեր անունից (Ձեր անձնական ներկայացուցիչը): PACT 
ընտանեկան ծրագրի տնօրինության տակ կան 
տեղեկություններ չափանիշներին համապատասխան 
լինելու, Ձեր բուժման հաշիվների և ծննդաբերության 
բուժծառայության հաշիվների մասին, որոնք մենք 
օգտագործում ենք` Ձեզ մատուցվելիք 
ծառայությունները հաստատելու կամ Ձեզ 
ցուցաբերվող ծննդաբերության բուժօգնությունը 
վերահսկելու նպատակով: Դուք լրացնելու թերթիկ 
կստանաք և Ձեզանից գումար կգանձեն պատճենի և 
փոստային ծառայության համար: Ձեր 
փաստաթղթերում որոշ կետեր կարող են թաքցվել 
Ձեզնից` համաձայն օրենքի:  

• Դուք իրավունք ունեք պահանջելու, որ Ձեր 
փաստաթղթերում եղած տեղեկությունները փոխվեն, 
եթե դրանք սխալ են կամ թերի: Ձեր պահանջը կարող է 
մերժվել, եթե տեղեկությունները չեն հավաքվել PACT 
ընտանեկան ծրագրի կողմից կամ չեն պահվում 
այդտեղ և կամ եթե տեղեկություններն արդեն ճիշտ են 
կամ լիարժեք:  Դուք կարող եք պահանջել մերժման 
հիմնավորում կամ նամակով հայտնել Ձեր 
անհամաձայնությունը: Սա կկցվի Ձեր գործին:  

• Երբ մենք հրապարակենք Ձեր տվյալները այնպիսի 
պատճառներով, որոնք չեն առնչվում Ձեր բուժմանը, 
վճարումներին, կամ PACT-ի գործունեությանը, Դուք 
կարող եք պահանջել մեզնից ցուցակ, որտեղ նշված 
կլինի, թե ում, երբ, ինչ տեղեկություն է տրամադրվել և 
ինչու:  

• Դուք իրավունք ունեք պահանջելու սույն Ծանուցագրի 
պատճենը: Ծանուցագիրը կարելի է գտնել նաև մեր 
կայքում` www.familypact.org կամ 
www.dhs.ca.gov.privacyoffice:  

 

*****ԿԱՐԵՎՈՐ Է*****  

PACT ԸՆՏԱՆԵԿԱՆ ԾՐԱԳՐԻ ՏՐԱՄԱԴՐՈՒԹՅԱՆ ՏԱԿ ՉԿԱՆ ՁԵՐ 
ԲԺՇԿԱԿԱՆ ՓԱՍՏԱԹՂԹԵՐԻ ԼԻԱՐԺԵՔ ՊԱՏՃԵՆՆԵՐ: ԵԹԵ ՑԱՆԿԱՆՈՒՄ 
ԵՔ ԴՐԱՆՑ ԾԱՆՈԹԱՆԱԼ, ՊԱՏՃԵՆԵԼ ԴՐԱՆՔ ԿԱՄ ՆՐԱՆՑՈՒՄ 
ՓՈՓԱԽՈՒԹՅՈՒՆ ԿԱՏԱՐԵԼ, ԱՊԱ ԿԱՊՎԵՔ ՁԵՐ ԲԺՇԿԻ ԿԱՄ 
ԿԼԻՆԻԿԱՅԻ ՀԵՏ: 

 
ԼՐԱՑՈՒՑԻՉ ՏԵՂԵԿՈՒԹՅՈՒՆՆԵՐ 

Եթե ցանկանում եք օգտվել սույն Ծանուցագրում 
բացատրված անձնական տեղեկությունների տնօրինմանը 
վերաբերող իրավունքներից, խնդրում ենք զանգահարել, 
գրել կամ նամակ ուղարկել հետևյալ հասցեով`  
 

ՍիԷյ Դիփարթմենթ օֆ Հելթ Սերվիսիզ 
P.O. Box 997413, MS 0010 Sacramento, CA 

95899-7413  
(916) 445-4646 or (877) 735-2929 TTY/TDD 

www.dhs.ca.gov/privacyoffice 

 
Սույն ծանուցագրի պատճենն այլ լեզուներով, կույրերի համար 
հատուկ տպագրությամբ, մեծատառ տարբերակով, ձայներիզի 
կամ համակարգչային սկավառակի վրա գրանցված ստանալու 
համար խնդրում ենք զանգահարել/գրել նշված 
համարով/հասցեով:  

ԲՈՂՈՔՆԵՐ 

Եթե կարծում եք, որ Ձեր անձնական տեղեկության 
տնօրինման իրավունքները խախտվել են և ցանկանում եք 
բողոքել, զանգահարեք ստորև բերվող հեռախոսահամարով 
կամ այցելեք մեր կայքը www.dhs.ca.gov/privacyoffice և կամ 
գրեք մեզ հետևյալ հասցեով`  

Փրայվիսի օֆիսը 
ՍիԷյ Դիփարթմենթ օֆ Հելթ Սերվիսիզ 

P.O. Box 997413, MS 0010 Sacramento, CA 
95899-7413 

(916) 445 4646 or 
(877) 735-2929 TTY/TDD 

կամ  
Սեքրեթրի օֆ դա Յու Էս Դիփարթմենթ օֆ Հելթ 

ընդ Հյումըն Սերվիսիզ 
 

Քաղաքացիական իրավունքների գրասենյակ 
Ռիջնըլ մենիջը 

 
50 United Nations Plaza, Room 322  

San Francisco, CA 94102  
(800) 368-1019  

 
ՈՉ ՄԻ ՓՈԽՃՆՇՈՒՄ 

PACT ընտանեկան ծրագիրը չի կարող զրկել Ձեզ 
բուժծառայությունից օգտվելու իրավունքից, կամ որևիցե 
փոխճնշում գործադրել` բողոքարկելու կամ սույն 
Ծանուցագրում նշված իրավունքներից օգտվելու պատճառով:  

ՀԱՐՑԵՐ 
Եթե սույն Ծանուցագրի վերաբերյալ հարցեր ունեք և լրացուցիչ 
տեղեկություն եք ցանկանում, խնդրում ենք կապվել, 
բուժծառայության բաժնի անձնական տեղեկության 
տնօրինման գծով աշխատակցի հետ վերը նշված 
հեռախոսահամարով և հասցեով:

 


